
Disgrifiad Swydd: 

	Coleg/Ysgol:
	Y Gyfadran Gwyddoniaeth a Pheirianneg

	Adran/Pwnc:
	Yr Adran Gwyddor Chwaraeon ac Ymarfer Corff

	Cyflog:
	£34,132

	Oriau gwaith:
	0.8 CALl 

	Contract:
	Cyfnod penodol am 7 mis (efallai bydd patrymau gwaith amgen ar gael)

	Lleoliad:
	Bydd deiliad y swydd hon yn gweithio ar Gampws y Bae



	Cyflwyniad
	Mae Sefydliad Gweithgarwch Corfforol, Iechyd a Chwaraeon Cymru (WIPAHS) yn gydweithrediad cenedlaethol rhwng yr holl sefydliadau addysg uwch yng Nghymru, Chwaraeon Cymru, Iechyd Cyhoeddus Cymru a Llywodraeth Cymru. Mae WIPAHS yn bont rhwng ymchwil, polisi ac ymarfer - gan sicrhau bod tystiolaeth am weithgarwch corfforol ac iechyd yn llywio'n uniongyrchol gyflawni a gweithredu ledled Cymru.

Mae'r swydd hon yn cefnogi cyflawni Prosiect Mynegai Polisi'r Amgylchedd Gweithgarwch Corfforol (PA-EPI) Cymru, fframwaith a gydnabyddir yn fyd-eang â'r nod o asesu a meincnodi ymdrechion y llywodraeth i greu amgylcheddau sy'n cefnogi gweithgarwch corfforol.

O ystyried isadeiledd polisi cryf Cymru a’n hymrwymiad i atal a lles, gan gynnwys drwy Ddeddf Llesiant Cenedlaethau'r Dyfodol (Cymru), mae'r PA-EPI yn gyfle strategol i werthuso cynnydd presennol a nodi meysydd ar gyfer gweithredu'n well.

Bydd y prosiect, dan arweiniad WIPAHS mewn partneriaeth â rhanddeiliaid cenedlaethol, yn:
· Mapio ac yn dadansoddi polisïau ac isadeiledd cenedlaethol a lleol presennol ar draws y meysydd PA-EPI;
· Ymgysylltu â rhanddeiliaid amrywiol i ddilysu tystiolaeth ac yn asesu i ba raddau y gweithredir polisi;
· Hwyluso gweithdai i nodi camau gweithredu blaenoriaethol a chyfleoedd i ymgorffori gweithgarwch corfforol yn fwy systematig ar draws sectorau polisi Cymru; ac yn
· Llunio adroddiad meincnodi cynhwysfawr sy'n amlinellu cryfderau, bylchau a meysydd blaenoriaeth ar gyfer buddsoddi yn y dyfodol.
Bydd y gwaith hwn yn galluogi cymharu â chenhedloedd eraill, gan atgyfnerthu arweinyddiaeth Cymru mewn hyrwyddo gweithgarwch corfforol ac alinio ag Amcan 4 Cynllun Gweithredu Byd-eang Sefydliad Iechyd y Byd ar Weithgarwch Corfforol (GAPPA).

Mae Prifysgol Abertawe a WIPAHS yn ymrwymedig i gefnogi a hyrwyddo amrywiaeth a chydraddoldeb yn eu holl arferion a gweithgareddau. Ein nod yw sefydlu amgylchedd cynhwysol a chroesawn geisiadau amrywiol gan y rhai hynny a chanddynt nodweddion gwarchodedig, gan gynnwys oedran, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil (gan gynnwys lliw, cenedligrwydd, tarddiad ethnig a chenedlaethol), crefydd neu gred, rhyw a thueddfryd rhywiol. Bydd y Cynorthwy-ydd Ymchwil yn atebol i'r Athro Melitta McNarry, yr Athro Kelly Mackintosh a Dr Amie Richards o Brifysgol Abertawe. Cysylltwch â'r Athro McNarry am ragor o wybodaeth am y rôl hon.

	Gwybodaeth gefndirol 
	Crëwyd Sefydliad Gweithgarwch Corfforol, Iechyd a Chwaraeon Cymru (WIPAHS) yn 2019 i gynyddu gallu Chwaraeon Cymru i gynnal gwaith ymchwil mewn cydweithrediad â phrifysgolion ledled Cymru, â'r nod o hyrwyddo'r buddion iechyd sy'n gysylltiedig â chwaraeon, gweithgarwch corfforol a hamdden. Mae Sefydliad Gweithgarwch Corfforol, Iechyd a Chwaraeon Cymru yn bartneriaeth ddwyffordd rhwng Chwaraeon Cymru a gwyddonwyr academaidd blaenllaw ym maes iechyd, chwaraeon ac ymarfer corff sy'n gweithio ym mhob un o brifysgolion Cymru (Prifysgol Abertawe, Prifysgol De Cymru, Prifysgol Bangor, Prifysgol Metropolitan Caerdydd, Prifysgol Aberystwyth, Prifysgol Glyndŵr Wrecsam, Prifysgol Cymru y Drindod Dewi Sant a Phrifysgol Caerdydd). Mae'r bartneriaeth hefyd yn cynnwys rhanddeiliaid allweddol sy'n hollbwysig i greu prosiectau a chyfeiriad WIPAHS.

Bydd y Cynorthwy-ydd Ymchwil yn gweithio yng Nghanolfan Ymchwil A-STEM ym Mhrifysgol Abertawe ond bydd ganddo gylch gwaith i weithio ar draws pob prifysgol yng Nghymru. Mae canolfan Ymchwil A-STEM yn amgylchedd sydd ag adnoddau da, dan arweiniad ymchwil, sy'n hyrwyddo ymchwil amlddisgyblaethol arloesol sy'n canolbwyntio ar Chwaraeon ac Ymarfer Corff Elît a Phroffesiynol, Meddygaeth ac Iechyd.

	
Prif Ddyletswyddau 

	Bydd deiliad y swydd yn gweithio fel rhan o dîm WIPAHS rhyngddisgyblaethol i:
· Gynnal gwaith mapio a dadansoddiad dogfennau systematig o bolisïau cenedlaethol ac is-genedlaethol sy'n berthnasol i'r 15 parth PA-EPI.
· Cysylltu â Llywodraeth Cymru, Chwaraeon Cymru, Iechyd Cyhoeddus Cymru a chynrychiolwyr awdurdodau lleol i gael, gwirio a choladu tystiolaeth ar gyfer polisïau.
· Cefnogi'r gwaith o drefnu a hwyluso gweithdai ymgynghori â rhanddeiliaid, gan gynnwys recriwtio, amserlennu a syntheseiddio allbynnau trafodaethau.
· Cyfrannu at y broses ddilysu a graddio yn unol â methodoleg ryngwladol PA-EPI.
· Cynorthwyo wrth baratoi'r adroddiad meincnodi terfynol, gan dynnu sylw at gryfderau, bylchau gweithredu a chamau polisi blaenoriaethol.
· Cyfrannu at weithgareddau lledaenu, gan gynnwys crynodebau gweithredol, briffio i randdeiliaid a chyflwyniadau mewn cyfarfodydd neu gynadleddau perthnasol.
· Gweithio ar y cyd ar draws WIPAHS a phartneriaid rhyngwladol yn y Rhwydwaith Gwerthuso Polisi i sicrhau trylwyredd methodolegol ac aliniad â safonau byd-eang.

	Dyletswyddau cyffredinol
	Disgwylir i'r ymgeisydd llwyddiannus:
1. Ddangos hunangymhelliant a defnyddio menter bersonol er mwyn dod o hyd i ffyrdd addas o fynd i'r afael â heriau, a gofyn am arweiniad yn ôl yr angen.
2. Rhyngweithio mewn modd cadarnhaol a phroffesiynol â chydweithredwyr a phartneriaid eraill ym mhob prifysgol, ac â rhanddeiliaid ac eraill.
3. Dilyn y diweddaraf o ran ymchwil, polisïau a mentrau perthnasol a'u gweithredu.
4. Dilyn y datblygiadau allweddol ym meysydd gweithgarwch corfforol, iechyd a chwaraeon.
5. Cyfathrebu'n effeithiol ar lafar ac yn ysgrifenedig ag amrywiaeth o gynulleidfaoedd, gan gynnwys academyddion, gweithwyr proffesiynol, gwleidyddion a'r cyhoedd. 

Unrhyw ddyletswyddau eraill y gellir eu disgwyl o fewn diffiniad y radd yn unol â chyfarwyddyd y Cyfarwyddwr Ymchwil neu gynrychiolydd a enwebwyd.

	Manyleb Person

	Meini Prawf Hanfodol:
· MSc (neu fod yn agos at gwblhau hynny) mewn iechyd y cyhoedd, gwyddor chwaraeon ac ymarfer corff, polisi iechyd neu faes perthynol.
· Tystiolaeth o ddealltwriaeth o ddadansoddi polisi, systemau iechyd y cyhoedd neu hyrwyddo gweithgarwch corfforol.
· Sgiliau trefnu ardderchog ynghyd â phrofiad o reoli tasgau niferus a dyddiadau cau tynn.
· Y gallu i ymgysylltu'n hyderus â rhanddeiliaid polisi, rhai academaidd ac ymarferwyr.
· Sgiliau cyfathrebu ysgrifenedig cryf, gan gynnwys llunio adroddiadau a syntheseiddio data.
· Profiad o ddulliau dadansoddi ansoddol neu ddogfennol.
· Y gallu i weithio'n annibynnol ac yn rhan o dîm amlddisgyblaethol.
Meini Prawf Dymunol:
· Gwybodaeth am fframweithiau polisi iechyd a lles Cymru (e.e. Deddf Llesiant Cenedlaethau’r Dyfodol, Pwysau Iach: Cymru Iach).
· Profiad o hwyluso, ymgynghori neu ddulliau cydgynhyrchu.
· Yn gyfarwydd â'r Rhwydwaith Gwerthuso Polisi neu fframweithiau meincnodi byd-eang tebyg.
· Profiad o baratoi crynodebau neu nodiadau briffio sy'n ymwneud â pholisi.
· Yn gallu siarad Cymraeg neu brofiad o weithio mewn amgylcheddau dwyieithog.

